ՀԻՄՆԱՎՈՐՈՒՄ


«ԵՐԵՎԱՆԻ ՓՈՔՐ ԿԵՆՏՐՈՆԻ ԿԱՌՈՒՑԱՊԱՏՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ 

	 1. Անհրաժեշտությունը.

Հայաստանի Հանրապետության վարչապետի 2012 թվականի ապրիլի 5-ի N301-Ա որոշմամբ ստեղծվել է աշխատանքային խումբ և սահմանվել  Երևան քաղաքի փոքր կենտրոնի կառուցապատման կանոնակարգման համար օրենսդրական առաջարկությունների մշակման հանձնարարական:

Հաշվի առնելով, որ նախատեսվում է բազմաբնույթ և կարևոր գործընթացների կատարելագործման նպատակ հետապնդող օրենքի նախագծի մշակում, նպատակահարմար է համարվել սկզբում նախապատրաստել <<Փոքր կենտրոնի>> կառուցապատման խնդիրները կանոնակարգող օրենքի հայեցակարգը` <<Իրավական ակտերի մասին>> ՀՀ օրենքի 27-րդ հոդվածի 2-րդ մասի պահանջներին համապատասխան: 

«Երևանի փոքր կենտրոնի կառուցապատման մասին» Հայաստանի Հանրապետության օրենքի հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի մշակումը պայմանավորված է կարգավորման ենթակա հարաբերությունների բնութագրերի, ապագա օրենքի նախագծի նպատակների, հիմնական դրույթների և նախնական կառուցվածքի վերաբերյալ հայեցակարգային մոտեցումների որոշակիացման անհրաժեշտությամբ:


	 2. Ընթացիկ իրավիճակը և խնդիրները.

Հայաստանի Հանրապետությունում քաղաքաշինության բնագավառի օրենսդրությունը կարգավորում է «Քաղաքաշինության մասին» Հայաստանի Հանրապետության օրենքով և մի քանի տասնյակ օրենսդրական ակտերով, որոնցով սահմանված են կառուցապատման համար հիմք հանդիսացող պարտադիր նորմեր:
Միևնույն ժամանակ, Երևանում և հատկապես` մայրաքաղաքի կենտրոնում իրականացվող կառուցապատման վերաբերյալ առկա են քաղաքացիական հասարակության և մասնագիտական շրջանակների շեշտված շահգրգռվածությունն ու լայն արձագանքները` հաճախ իրարամերժ մեկնաբանություններով: Ստեղծված իրադրությունը վկայում է այն մասին, որ գործող օրենսդրական կարգավորումները բավարար չեն մայրաքաղաքի կենտրոնի կառաուցապատումը լիարժեքորեն կանոնակարգելու համար: 
Այն դեպքերի համար, երբ տարածքների կառուցապատումը, հատակագծումը, օգտագործումը, քաղաքացիների, հասարակության, պետության շահերի ապահովումն առանց օրենսդրական լրացուցիչ լուծումների դժվար է կամ անարդյունավետ, օրենքով նախատեսված է քաղաքաշինական գործունեության հատուկ կարգավորման մեխանիզմների կիրառումը: 
   Երևանի <<Փոքր կենտրոնի>>՝ որպես քաղաքաշինական գործունեության հատուկ կարգավորման օբյեկտի կարգավիճակի սահմանումը պայմանավորված է առկա հիմնախնդիրներից բխող կառուցապատման կանոնակարգման լրացուցիչ և հատուկ պայմանների ու նորմերի սահմանման անհրաժեշտությամբ:

	  3. Տվյալ բնագավառում իրականացվող քաղաքականությունը.

<<Քաղաքաշինության մասին>> ՀՀ օրենքի 19-րդ հոդվածքով սահմանված`  քաղաքաշինական գործունեության հատուկ կարգավորման oբյեկտներ առանձնացնելու և դրանցում իրականացվող կառուցապատման կարգեր սահմանելու մեխանիզմը կիրառվել է հանրապետության մի շարք քաղաքներում, Սևանա լճի ջրհավաք ավազանում, միջպետական ու հանրապետական ավտոճանապարհներին հարող հատվածներում և օրենսդրությամբ uահմանված զբոuաշրջային կենտրոններում:

Երևանի փոքր կենտրոնի կառուցապատումը, ելնելով վերջինիս առանձնահատկություններից, չի կարող կարգավորվել վերը նշված քաղաքաշինական գործունեության հատուկ կարգավորման oբյեկտների համար սահմանված գործող նորմերի շրջանակներում: Այն պահանջում է առկա հիմնախնդիրներից բխող թիրախավորված մոտեցում, որը պետք է ներառի կառուցապատման ընթացակարգի շղթայի բազմաթիվ օղակների գործառույթներին առնչվող լրացուցիչ նորմերի և պայմանների ամրագրում` ի լրումն «Քաղաքաշինության մասին» Հայաuտանի Հանրապետության oրենքով, «Երևան քաղաքում տեղական ինքնակառավարման մասին» Հայաuտանի Հանրապետության oրենքով, այլ օրենքներով և իրավական ակտերով uահմանված նորմերի: Ընդ որում, հաշվի առնելով, որ վերը նշված լրացուցիչ նորմերն ու պայմանները առնչվելու են ֆիզիկական և իրավաբանական անձանց իրավունքների իրականացման պայմաններին և կարգին, <<Իրավական ակտերի մասին>> ՀՀ օրենքի 9-րդ հոդվածի 4-րդ կետին համաձայն  Երևանի փոքր կենտրոնի կառուցապատման կանոնակարգումը պետք է սահմանվի օրենքով:


	    4. Կարգավորման նպատակը և բնույթը.

Երևանի փոքր կենտրոնը համազգային, համապետական և համաքաղաքային գործառույթների առավելագույն կենտրոնացման, Հայաստանի Հանրապետության մայրաքաղաքի քաղաքաշինական կերպարը ձևավորող տարածական գոտի է:
Նախագծի  հիմնական նպատակն է` իրավական հենքի ստեղծման միջոցով նախանշել մայրաքաղաքի զարգացման ընթացքում Երևանի փոքր կենտրոնի բարձրարժեք ճարտարապետական կերպարի միասնականության, կառուցապատման գեղագիտական միջավայրի կատարելագործման, առողջ և գրավիչ կենսամիջավայրի ձևավորման ապահովումը` տվյալ տարածական գոտու առանձնահատկություններից բխող հատուկ և լրացուցիչ պայմանների ամրագրման միջոցով:



	    5. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության վարչապետի 2012 թվականի ապրիլի 5-ի N301-Ա որոշմամբ ստեղծված աշխատանքային խմբի կողմից` ՀՀ քաղաքաշինության նախարարության համակարգմամբ:


	    6. Ակնկալվող արդյունքը.

   Նախագծի մշակման շնորհիվ ակնկալվում է Երևանի փոքր կենտրոնի պահպանմանն ու կառուցապատման բարելավմանն ուղղված ապագա օրենքի նախագծի մշակմանը նախորդող` իրավական կարգավորման քաղաքականության որոշումը, ինչը կարևոր երաշխիք կհանդիսանա կշռադատված օրինագծի մշակման համար:


ՀՀ քաղաքաշինության նախարար Սամվել Թադևոսյան
ՏԵՂԵԿԱՆՔ
«ԵՐԵՎԱՆԻ ՓՈՔՐ ԿԵՆՏՐՈՆԻ ԿԱՌՈՒՑԱՊԱՏՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅԱՆ ՄԱՍԻՆ
«Երևանի փոքր կենտրոնի կառուցապատման մասին» Հայաստանի Հանրապետության օրենքի նախագծի հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման բյուջեում ծախսերի ավելացման և նվազեցման անհրաժեշտություն չի առաջանում:
	ՏԵՂԵԿԱՆՔ
«ԵՐԵՎԱՆԻ ՓՈՔՐ ԿԵՆՏՐՈՆԻ ԿԱՌՈՒՑԱՊԱՏՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


	1.
	Այլ իրավական ակտերում փոփոխությունների և/կամ լրացումների անհրաժեշտությունը.

	
	«Երևանի փոքր կենտրոնի կառուցապատման մասին» Հայաստանի Հանրապետության օրենքի նախագծի հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում: 
 

	2.
	Միջազգային պայմանագրերով ստանձնած պարտավորությունների հետ համապատասխանությունը.

	
	Համապատասխանում է:

	3.
	Այլ տեղեկություններ (եթե այդպիսիք առկա են).

	ՏԵՂԵԿԱՆՔ

«ԵՐԵՎԱՆԻ ՓՈՔՐ ԿԵՆՏՐՈՆԻ ԿԱՌՈՒՑԱՊԱՏՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


	1.
	Հասարակությանը նախագծի վերաբերյալ իրազեկումը.

	
	Որոշման նախագիծը տեղադրվել է ՀՀ քաղաքաշինության նախարարության կայքում /www.mud.am/:



	2.
	Հասարակության մասնակցությունը նախագծմանը և/կամ քննարկումներին.

	
	—

	3.
	Այլ տեղեկություններ (եթե այդպիսիք առկա են).

	
	—


ՀՀ քաղաքաշինության նախարար Սամվել Թադևոսյան

